«Шығыс тіліндегі жазба деректерді зерттеудің әдістемесі» пәні бойынша дәрістер
1.Кіріспе сөз. Шығыс жазба деректері туралы жалпы түінісктеме.
Бұл дәрісті оқудың маңыздылығы...

Шығыс елдері – жер шарының шығыс бөлігінде өмір сүріп жатқан елдер болып табылады. Шығыс елдерінде өркениет ерте дамыған, оны әлем мойындайды...

Шығыс елдерінде жазу мәднеиеті де ерте дамыған. Мысалы, Шумир жазуы, санскрип жазуы және қытай жауы дегендердің тарихы өте ұзақ, әрі жазба мұралары өте мөл... 
Солардың ішінде біздерге қатысты, яғни түркі халықтарына, қазақтарға, Қазақстанға, Орталық Азияға қатысты деректер өте мол. Сондықтан біз қытай жазба деректеріндегі өзімізге қатысты жазба материалды оқуды, зерттеуді негіз етеміз.
Қытай жылнамаларындағы Қазақстан мен қазақстарға қатысты деректер
Қытай жылнамалары – тарихта өткен қытай патшалықтарының жазып қалдырған жылнамалық  тарихи жазба деректерінің жиынтығы болып табылады. Қытай жылнамалары немесе тарихи жазба деректері өзінің молдығы және жүйелігімен әлемге. Бірақ солардың ішінде Қазақстан және қазақ халқының тарихына қатысты дерек көздерінің қайда жатқандығы көпке мәлім емес... 
Қытай жылнамаларындағы біздерге қатысты дерек көздерін тауып оқу қиын және оны ана тілімізге аудару да оңай емес. Сондықтан біз, алдымен қытай жылнамаларындағы Қазақстан және қазақ халқына (Орталық Азия елдерінде де) қатысты дерек көздеріне шолу жасап, оларды нақтылы қайдан тауып оқуға болатындығы жөнінде мағлұмат береміз.

Қытай әлемдегі байырғы өркениетті елдердің бірі саналады. Қытай өркениетінің бір көрінісі – оның әуел баста қолданған жазуының қырық ғасыр бойы үзілмей жалғасып дамып (алғашқы жазуларын оңайласу, қарапайымдасу эволюциясында болуы) келгендігінде. Тарихта өткен Қытай патшалықтарының барлығы өз ордаларында аса дарынды тарихшылар ұжымын ұстап, оларға жоғары мәртебе -шен және мол жалақы – сыйлықтар бере отырып, өздеріне дейін өмір сүрген патшалықтардың жылнамаларын (тарихын) жаздырып отырған. Қытай патшалықтары ордасында жылнамалық тарих жазатын ғалымдар "Орда тарихшылары" - деп аталды. Ал олардың жазған еңбектері "Ресми тарих Zheng shi - 正史 " болып саналды.

Орда тарихшылары патша ордасында сақталған барлық күнделікті хаттамаларды, ақпарат мәліметтерді және басқадай дерек көздерін пайдалана отырып, алдыңғы өткен патшалықтарының тарихын жылнамалық (хронологиялық) үлгімен жүйелі түрде жазып отырған. Бұл еңбектердің құрылымы мынадай төрт бөлімнен тұрады: 1. Чжи (Ji - 纪- ғұмырнамалық естелік деген мағананы білдіреді) бөлімі. Осы бөлімде патшалардың және олардың әулеттерінің ғұмырнамалары жазылады. 2. Чжэ (zhi 志 - деректер). Онда бүкіл астрономиядан бастап географиялық мәліметтер, елдің естіген, көрген маңызды оқиғалар жазылады. 3. Биао (Biao- 表  - кестелер немесе Таблицалар). Онда ханзадалар шежіресі, мансаптылардың лауазымдары, әскери шонжарлардың, ұлы оқымыстылардың, уәзірлердің және жоғары дәрежелі билік басында болғандардың мансап лауазым шендері кесте түрінде көрсетіледі. 4. Лэ чжуань (lіe zhuan - 列传 - тізбекті - сериялы өмірбаяндар, деген мағынаны білдіреді). Бұл бөлімде патшаның ханшайымдары, бәйбіше-тоқалдарының; князьдардың өмірбаяндары; адал (ата-анаға ибалы-қайырымды болғандар –xiao shun- 孝顺 ), әсем-өнерпаздардың, адал жар, ару қыздардың өмірбаяндары жазылумен қатар, "Ий - зу (yi zu 异族  - жат – бөгде этностар – елдер) баяндалады. Қытай жылнамалары негізінен осындай төрт үлкен сала бойынша, әлеуметтік өмірдің барлық жағын толық қамтыған дерек көздерін жинақталып жүйелеп жазған дүниелер. 
Қытай патшалықтары ордаларында жазылған осындай қолжазбаларls құсни хатпен көркемдеп көшіріліп, ордадағы мұрағаттарда сақтаqды немесе тас баспамен басып шығарады. Сөйтіп Қытай дерек көздері қоры патша сарайының арнаулы мұрағатында жинақталып сақталып отырған.

 Қытай жазба деректерінің және бір саласы жекелеген авторлардың жазған тарихи еңбектерінен тұрады. Қытай орда тарихшылары жазған жылнамалар немесе тарихтар жоғарыда айтқанымыздай "чжың шы" ("Zheng shi - 正史  - Ресми тарих", яғни "нағыз тарих") деп, жеке қаламгерлердің жазған тарихи еңбектері "Ие шы" ("Ye shi  野史- "Жабайы тарих" немесе "Бейресми тарих") деп аталады.

"Ресми тарих" дегені – Орда тарихшыларының патшаның әмірі бойынша жазған жылнамалар жинақтары. Олар ордада отырған көп тарихшылардың қолынан шыққандықтан, онда тарихи материалдар мол, әрі тарихи шындыққа біршама жақын болып келеді. Бірақ бұл жылнамаларға тарихта өткен Қытай феодалдық патшалықтардың идеологиясы мен құндылық көзқарастары сіңіріледі. Сондай-ақ онған қалам тербеген тарихшылардың дүниетанымдары мен ұлттық тентенцияларды да өз таңбасын қалдырады. 
Әрине, бұл құбылысты тарихи еңбектерде болып отыратын жайыттар деуге болады. Ал жекелеген авторлардың "Жабайы тарихтарында" немесе "Бейрасми тариқытарында" кейде "Ресми тарихтарда" айтыла бермейтін немесе хатқа түсе бермейтін сырлар жазылады да, тарихи ақтаңдақтардан қызықты мағлұматтар беріледі. Дегенмен "Ресми тарихтардың" материалдық  деректік құндылығы жоғары болып келеді. Өйткені онда қытайдың ең негізгі тарихи жазба деректері қамтылады.

Қытай патшалықтары ордасында "Ресми тарих" - жылнамалар жазу б.з.д. І ғасырда басталып ХХ ғасырдың басына дейін жалғасты. Осынау ғасырлар бойы жазылған жылнамаларды "Жиырма төрт тарих" немесе Жиырма алты тарих" деп атайды. Олардың жалпы саны қолжазба бойынша есептегенде 3249 бумадан тұрады екен. Олар таңба бойынша 400 миллион иероглиф болған. Бұл жылнамаларда Қытайдың бірнеше мың жылдық тарихи жазба материалдары жан-жақты жинақталып, Қытайдың қоғамдық тарихи процесін бір ізділікпен – жүйемен хронологиялық тәртіп бойынша баяндалған. Солардың ішіндегі Қазақстан және қазақ халқының тарихына қатысты дерек көздері б.з.д. Ү ғасырлардан басталады, яғни Геродоттың "Тарихымен" сабақтап, ХХ ғасырдың басына дейін жалғасып келеді.

Б.з.д. Ү-ІІІ ғасырларда, Азияның орталық жазығындағы Хуанхэ өзені (Сары өзен) аңғарын негізгі мекен еткен отырықшы Қытай қоғамы мен Азияның орталық жазығының солтүстік батыс даласын мекендеген көшпенділер қоғамы арасында теке-тірес жағдай қалыптасқан-ды. Сол кезде қытайлар өздерінің салып жатқан Ұлықорғанының сыртында орналасқан көшпенділерді "Дун хулар" (Шығыс бұратаналары – жабайылар 东胡), "Бей дилер" (Солтүстік жақтағы бұратаналар – жабайылар –北狄) және "Ши рщңдар» (Батыс жақтағы бұратаналар – жабайылар- 西戎) - деп атаған. Сондай-ақ олар өздері қойған осындай атаулар бойынша оларды бір-бірінен бөліп, олар жөнінде естіген көрген білгендерін жазып отырған.

Ерте замандағы қытай деректерінде аталатын "Ши роңдар" немесе "Ши хулар" – 西胡екеуі де Батыс бұратаналар – жабайылар – деген мағананы білдіреді - Н.М.) деген атпен дерекке түскен көшпенді этникалық топтардың қай-қайсының да қазақ халқының және Орталық Азиядағы ертедегі елдердің этногенезіне қатысы болған. Сондықтан ерте замандағы қытай жазбаларындағы сондай этникалық атау бойынша жазылған деректерге назар аударуымызға тура келеді.
Қытай жылнамаларындағы Қазақстан, Орталық Азияға қатысты деректер.

Қытай жылнамаларындағы біздерге қатысты жазылған жүйелі деректерді қытайдың ең алғашқы "Ресми тарихы" - "Тарихи жазбалардан" ("Ши цзи" - Shi ji - 史记" ) көруге болады.
"Тарихи жазбалар" қытайдың Батыс Хань патшалығының (б.з.д. 221- б.з. 207 ж.) орда тарихшысы Сыма Цянь (б.з.д. 145 немесе 135 ж.т. - ?) жазған. "Тарихи жазбалар" қолжазба бойынша 130 бумадан тұрады. Соның 110 – бумасында "Хұндар тарауы" (Дун ху чжуань), 123 - бумасында "Ферғана тарауы" (Давань чжуань) делінген арнайы айдарларда хұндар және сол тұстағы Орталық Азиядағы елдер жөнінде қызықты деректер жазылған.

Қытайдың Батыс Хань патшалығының елшісі Чжан Циянның (б.з.д. 114 ж.ө.) Хань Уди патшаның әмірі бойынша "Батыс өңірге" (Ши юй - Xi yu - 西域) келіп қайтуы (б.з.д. 138-125 ж. - Н.М.) Қытай мен Орталық Азия елдері арасында байланыстың басталуына мұрындық болды. Содан бастап, дәлірек айтқанда б.з.д. 125 жылдан кейін, Хань патшалығы жыл сайын бірнеше жүз адамнан тұратын делегациясын "Батыс өңірге" бірінен соң бірін жіберіп отырды. Ол делегациялар тәжірибелі дипломаттардан, әскери шонжалардан және саудагерлерден ұйымдастырылған. Олар Батыс өңірде өмір сүрген елдердің жалпы жағдайларын кең көлемде тексеріп-зерттеп патша ордасына жан-жақтылы ақпарат жеткізіп отырған. Ал, орда тарихшылары патшалықтар тарихын (жылнамаларын) жазғанда ордаға келіп түскен осындай ақпар мәліметтерге негіздеп, патшалықтардың сыртқы дипломатиялық қарым-қатынастарын баяндаған. Сондықтан қытай жылнамаларындағы Қазақстан және Орталық Азиядағы елдер жөнінде жазылған мағлұматтар көбінесе, тарихи шындыққа жақындау келеді.

Қытайдың орда тарихшылары Батыс өңірге тоқталғанда, сол өңірдегі әрбір елдің географиялық кеңістігін, қала-қорғандардың нақтылы орнын, ол жерлерден қытай патшалықтарының астанасына дейінгі немесе олардың Батыс өңірдегі басқақтық (du hu fu -都护府) тұрған жерге дейінгі ара қашықтық мөлшеріне дейін егжей-тегжей баяндайды; ол елдердің түтін саны, адам саны және әскер саны да көрсетіледі; батыс өңірдегі елдердің қоғамдық құрылымдары, ел басқару жүйесі, өндіріс тәсілдері мен тұрмыстық салттары, киім-кешектері, ас-тағамдары, діни нанымдары, психологиялық ерекшеліктері, тіпті олардың бір-бірімен болған байланыстары да жан-жақтылы қарастырылып жазылады.

Қытай жылнамаларындағы осындай деректердің барлығы өз кезінде саяси қажеттілік үшін алынған нақтылы ақпарлар екені шындық. Ондай ақпараттар кезінде Қытай патшалықтарының қажетіне жараған. Ал бүгінгі күні олардың барлығы біздің ғылыми-зерттеу жұмысымызға қажетті аса бағалы тарихи дерек көздеріне айналды. Ол деректер біздің арғы тегіміздің кімдер екендігін, яғни этногенезміздің қандай арналардан бастау алғандығын және олардың ұзын-сонар тарихта ғасырдан-ғасырға қалай дамып, өзгеріп келгендігін сабақтап тарқатып береді. Сондықтан біздің алдымызда қытай жылнамаларымен толығырақ жүйелі түрде танысу, оларға тереңірек тарихи талдау жасай отырып, Қазақстан және қазақ халқының ұлттық тарихын зерттеуді тереңдете түсу міндеті тұр деп санаймыз.

Қытай жылнамаларымен жүйелі танысу дегенде ескеретін бір жай мынау: Қытайдың Шығыс хан патшалығының орта тарихшысы Бан Гу (32-92 ж.) жазған қытайдың екінші "Ресми тарихы" - "Ханьнаманың" (Хань шу) 94 бумасында "Хұндар тарауы" және 96 - бумасында "Батыс өңір тарауы" деген арнайы тараулар жазылған. Ол тарауларда Хұн империясы мен Орталық Азиядағы байырғы елдер жөнінде біршама жүйелі деректер баяндалған. Содан соңғы ғасырларда жазылған қытайдың жиырмадан аса жылнамаларының бәрі де, "Батыс өңір тарауы" немесе "Бұратаналар тарауы", яғни "Жат өңірлер", "Жат елдер" деп аталған арнайы бөлімдерінде, қазақтарға, Қазақстан және Орталық Азияға қатысты деректер жазылып отырған. Бірақ "Ханнамадан" соңғы жылнамалар Батыс өңірге тоқталғанда, олардың барлығы "Ханнамадағы" деректерді негіз етіп, оған қосатындары болса қосқан, оған қосатындай тың деректері болмаса алдыңғы жылнамалардағы деректерді қайта жаңғыртып көшіріп жазып отырған. Ондай қайталанулардың деректік құндылығы шамалы болмағанымен, сол қайталанудан қытайдың алғашқы жылнамаларында жазылған ежелгі елдер, этностар және тайпалық одақтардың қай дәуірге дейін тарих арнасында болып қағаз бетіне жазылып келгендігін және олардың тарихи эволюциясын байқауға болады. Сондықтан Қытай жылнамаларындағы әртүрлі айдарда жазылған Батыс өңірге қатысты деректерді жүйелі түрде көзден кешіріп талдау жасауды, кәсіби тарихшылар назардан тыс қалдырмағаны жөн.

Қытай жылнамаларында жазылған деректердің бәрін тарихи шындық екен деп қабылдай беруге де болмайды. Оның да өзіндік тарихи шектемелікке ұшыраған, сыңаржақты түрде жазылғандары баршылық. Жоғарыда айтқанымыздай, қытай жылнамаларындағы "Батыс өңір тарауларының" материалдары әр дәуірдегі қытай патшаларының әмір-жарлығы бойынша Батыс өңірге келген саяси елші дипломаттардың, қол бастаған сардарлардың өз патша ордаларына берген ақпар мәліметтері негізінде реттеліп жазылған тарихи деректер екендігі шындық.  Бірақ Қытай патшалықтары ордасында патша жарлығы бойынша, арнаулы міндетпен сыртқа жіберілген адамдарының тындырған жұмысының көп  - аздығы мен маңызды – маңызсыздығына қарай оларға сыйлық, мансап және мәртебе беретін тәртіп – ереже болған еді. Сондықтан ондай міндетпен Батыс өңірге келген адамдар өз патшасының ылтипатына ілігу үшін,  қашанда өздерінің тындырған істерін, қырғындаған жауларының, олжалаған мал-мұліктерінің санын көпіртіп көп айтуға бейім болған. Сондай өтірік мәліметтердің кейбіреулері сол кездің өзінде-ақ патша ордасы жағынан сезіліп қалып, ондай адамдар жазаға тартылып, бастары кесілгендері туралы жазылған мәліметтер де сол жылнамалардың өзінен көптеп кездеседі. Сондықтан осындай мәліметтер негізінде жазылған қытай жылнамаларындағы деректердің шындығына көз жеткізу үшін оларға тарихи тұрғыдан деректану ғылымының әдістері бойынша талдау жасау немесе басқадай деректермен салыстырып саралап пайдалануды ескеруге тиіспіз.

Қытайдың ресми тарихтары – жылнамалары, Қытайдың Хан патшалығы дамып империяға айланған кезден бастап жазыла бастаған болатын. Сондықтан қытай жылнамаларында бастан-аяқ өз халқын зор, басқа елдерді қор санайтын сынай байқалып тұрады. Орта ғасырдағы Таң империясының императоры Ли Шымин: "Идилер де (бұратаналар деген мағанада – Н.М.) адам ғой, олардың көңіл-күй жүңшалықтардан (қытайлардан демекші – Н.М.) өзгеше емес. Жат елдерден секем алып оларға күдіктене берудің қажеті жоқ шығар" деуі, сірә сондай тентенцияның асқынғанына қарата айтылған сөз болса керек. Демек қытай жазба деректерінде өздерінен басқа елдерді қорашсынатын, оларды кемсітіп көрсететін сөз-сөйлемдер көп ұшырасады. Ал, тарихта қытай патшалықтарымен үзеңгі тірестірген батыс өңірдегі елдердің болғандығы сол қытай жазбаларынан белгілі.

Қытай жылнамаларының батыс өңір тарауларында жоғарыдағыдай олқылықтар орын алғанымен, олар қазірге дейін мәлім болған Батыс өңір, Қазақстан және Орталық Азия елдердің ортағасырлық тарихы жөніндегі мағлұматтар ең мол қамтылған бірден-бір тарихи деректер көдері болып саналады. Сондықтан да болар, ғылымы ертерек дамыған батыс ғалымдары қытай жылнамалары арқылы Орталық Азия тарихын зерттеуге бұрынырақ ден қойған болатын. Мысалы, Ресейдің көрнекті шығыстанушысы Н.Я. Бичурин (Иакинф) қытай жылнамаларынан орыс тіліне аударып құрастырған "Собрание сведений о народах, обитавших в Сердней Азии в древние времена" ("Ерте замандағы Орталық Азиядағы халықтар жөніндегі деректер жинағы" Санкт-Петербург. 1851 ж.) деген 3 томдық еңбегі жарияланғаннан бері, Батыс Шығыс елдерінің бәрінде-ақ қытай жылнамаларындағы Орталық Азия елдеріне қатысты деректерді құрастырып аударып, түсінік жасап баспадан шығару жұмысын және зерттеу істерін қазіргі дейін жүргізіп келеді. Бұның өзі қытай жылнамаларының тарихи құндылығының жоғары екедігін аңғартса керек.

Дегенмен аударма әдебиет, қашанда мінсіз болмайтыны баршаға белгілі жай. Әсіресе, қытайдың көне әдеби тілінен жасалған аудармаларда дәлдік аздау болуымен қатар, мағыналық қателіктер де кездеседі. Сондықтан ең болмаса кәсіби тарихшылар өзінің зерттеу саласына қатысты тарихи құжаттарды, төлжазба нұсқаулардан оқып немесе аудармаларды төл нұсқамен салыстырып пайдаланса зерттеу жұмысының сапалы болар еді деп ойлаймыз.

Қытай жылнамалары немесе қытайдың ресми тарихтары ("Жиырма төрт тарих") ұрпақтан-ұрпаққа, ғасырдан-ғасырға қолмен көшіру арқылы, кейін (ХVІІІ ғ. орта шенінде және ХХ ғ. басында) тас баспамен басып шығару арқылы осы заманға жеткен. Алайда жылнамалардың алғашқы нұсқалары қытайдың көне әдеби тілінде жазылғандықтан мәтінде граматикалық тыныс белгілердің қойылмайтыны, оның үстіне олар ғасырлар бойы қолмен көшірілгендіктен оның соңғы нұсқаларында төл нұсқадан көшіру барысында жіберілген ағаттықтар мен қателіктердің көп екендігі байқалған. Сондықтан Қытай Халық Республикасы үкіметі 1958 жылы Шешім қабылдап, мемлекеттік Zhong hua shu jui (Қытай кітап департаменті) мекемесі жанынан тарихи жылнамаларды баспаға қайта дайындау ғылыми редакция ұжымын ұйымдастырды. Сондай-ақ оған жүзден аса білікті тарихшы профессорларды жұмылдырды. Олар тарихи жылнамалардың әр түрлі нұсқаларын салыстырып, көшірме нұсқаларда жіберілген әріптік – иероглиф қателіктерін түзетіп, көне мәтіндерге жаңаша граматикалық тыныс белгілерін қойып, күңгірт сөйлемдерге, түсініксіз атауларға түсінік жасап, Қытай тарихи жылнамалар жинағын («Жиырма төрт тарихты») 1978 жылы баспадан толық шығарды. Содан бері осы басылымды Қытай және шетел тарихшылары классикалық басылым ретінде пайдаланып келеді.

Қытай мемлекеттік жүң хуа шу жнй баспаханасы заманның нарық экономикасына ойысқан жағдайын ескере отырып, 1978 жылғы басылған нұсқаның әріптерін (иероглифтерін) кішірейтіп, соңғы техникамен майда жазумен қайта басты. Сонымен қытайдың бүкіл жылнамалар жинағы, 16 форматтағы 20 томға сыйдырып шығарды (1997 ж.). Қазір оны Бейжиң Жүң хуа шу жүй баспаханасынан сатып немесе тапсырыс беріп қайта бастырып алуға болады.

Төменде қытай жылнамаларындағы Қазақстан және қазақ тарихына (Орталық Азия елдеріне де) қатысты негізгі дерек көздерін 1997 жылғы басылымы бойынша анықтама жасадық.

ҚХР. "Чжун хуа шу чжуй (Қытай кітап департаменті) баспасы". -Бейжиң (Пекин), 1997 ж. 
2 – дәріс. Шығыс елі – қытайдың жылнамалық деректері
1. Сыма Цянь (Ciмa Qian司马迁. б.з.д. 145 ж. немесе 135 ж.т. - ?). "Ши цзи" (Тарихи жазбалар, Тарихнама, Shi ji - 史记)". Б.з.д. 90-жылдары жазылған қолжазба бойынша 130 бумадан  (томнан) тұрады. Онда қытайдың  ежелгі заманнан Хань патшалығы Хань Уди патша заманына дейінгі, яғни б.з.д. 86 жылға дейінгі 3000 жылдың тарихы баяндалған.

"Ши цзидың" 110 - бумасы 50 - баянында "Хұндар тарауында" (Снню - Xiong nu zhuan - 匈奴传)" (Соңғы басылымы – 1997 жылғы Бейжиң  басылымы. Төменде қысқартылып "С.Б." деп жазылады. 1 - т., 729-739 - б.) хұндар жөнінде баяндалады.

"Ши цзидың" 123 - бума, 63 - баянында (С.Б. 1- т.,  799-804 б.) "Давань - Ферғана тарауы" бар.

2. Бан Гу (Ban Gu. б.з. 32 - 92 ж.). "Хань шу" (Ханьнама -  Han shu -汉书 - Хань патшалығының тарихы). Б.з. 78 жылы азылып біткен. Қолжазба бойынша 100 бумадан (томнан) тұрады. Онда б.з.д. 206 жылдан б.з. 23 жылына дейінгі Хань патшалығының 230 жылдық тарихы баяндалған.

"Хань шудың" 94 - бумасының бірінші бөліміндегі 64 - баянның бірінші бөлімінде (С.Б. 2 -т., 950-963 - б.) "Хұндар тарауы - 64" бірінші бөлімі бар.

"Хань шудың" 94 - бумасының екінші бөлімі 65 - баянның екінші бөлімінде С.Б. 2-т., 963-973 - б. "Хұндар тарауының" екінші бөлімі жазылған.

"Ханьнаманың" 96 бумасының бірінші бөлімі 66 баянның бірінші бөлімінде (С.Б. 2 - т., 989-990 - б)."Батыс өңір тарауының" (Шиюй - Xi yu -西域 ) бірінші бөлімі жазылған. 

"Хань шудың" 96 - бумасының екінші бөлімі 66 - баянның екінші бөлімінде "Батыс өңір тарауының" екінші бөлімі баяндалған. С.Б. 2 - т., 990-1008 - б. Онда 23 елдің жалпы жағдайы таныстырылған. Солардың ішінде "Үйсін мемлекеті" (Усунь го - Wu sun guo -乌孙国) тараушасы (С.Б. 2 т., 990-992 - б.); "Ұлы үйежылар" (Даружы – Большой Юечжы - 大月氏) тараушасы, (С.Б. 2 т. 987-988 - б.); "Қаңлы мемлекеті" (Канцзюй, Кангюй го - Rang ju guo -   康居国) тарауы (С.Б. 2 - т., 988 - б.); "Ферғана мемлекеті" (Давань го - Da wan guo大宛国) тараушасы (С.Б. 2 -  т.,  988-989 - б.) жүйелі түрде жазылған.

3. Фан Хуа (Fan Huа. 398 - 445 ж.). " Хоу хань шу (Соңғы ханьнама - Hou han shu 后汉书 - Соңғы Хань патшалығы тарихы). Б.з. 430 жылы жазылып біткен, қолжазба бойынша 120 бумадан тұрады. Онда 25-220 жылдары билік жүргізген Соңғы Хань патшалығының (Шығыс хан патшалығының) 195 жылдық тарихы жазылған.

"Хоу хань шудың" 88 - бумасы 78 - баянында "Батыс өңір тарауы" (С.Б. т. 752-759 - б.) баяндалған. Онда 22 ел жөнінде мол деректер жазылған. Солардың ішінде "Ұл үйежы мемлекеті" тараушысы (С.Б. 3 - т. 755 - б.); "Алан мемлекеті" (Янцай го - Yan сai guo - 奄蔡国) тараушасы (С.Б. - 3 - т. 756- б.) бар.

"Хоу хань шудың" 89 - бумасы 79 - баянында (С.Б. 3 - т., 760-769 - б.) "Оңтүстік хұндар тарауы"  бар.

4. Шэн Чою (Chen Shou. 233 - 297 ж.) "Сан гочжи" (San guo zhi三国志 - Үш патшалық деректемесі). Аталмыш Үш патшалық – Вэй мемлекеті, Шу-хань мемлекеті және Уго мемлекеті болып табылады. Олар 220-265 жылдары Қытай жерінде қатар өмір сүріп, билік жүргізген дербес патшалықтар. "Үш мемлекет деректемесінде" Үш патшалықтың 60 жылдық тарихы жазылған. Бұл еңбек 290 жазылып біткен, қолжазба бойынша 65 бумадан тұрады.

"Сан го чжидың" 30 - бумасы 12 - баянда "Увань Wu wan- 乌丸", "Сиянби - Xian bei鲜卑" және "Шығыс бұратаналар  Dong yi - 东夷" тараулары (С.Б. 3 - т. 219-222 - б.) жазылған. Осы тараудың басында Батыс өңірдегі елдер жөнінде шолу жасалған.

3– дәріс. Шығыс елі – қытайдың жылнамалық деректері
5. Фан Шуаньлин (Fang Xuanling. 579-648 ж.). "Цзинь шу" (Jin shu - 晋书 - Жин патшалығы тарихы). Қытайда Цзинь патшалығы – Батыс Цзинь патшалығы (265 - 316 ж.), Шығыс Цзинь патшалығы (317 - 420 ж.) және Он алты мемлекет (Shi liu guo - 十六国) - патшалықтар (317 - 420 ж.) қатар билік жүргізген дәуір болған. "Цзинь шуда" осы патшалықтардың алды-алдына үстемдік еткен ездегі 155 жылдық тарихын жазған. Еңбек 648 жылы жазылып біткен. Қолжазба бойынша жалпы 130 бумадан тұрады.

"Цзинь шудың" 97-бумасындағы 67-баянында "Төңіректегі бұратаналар" (Sі yi - 四夷) тарауы (С.Б. 4 - т. 648-653 б.) бар. Соның ішінде "Батыс бұратаналар" (Xi rong - 西戎), "Ту гу хун" ( Tu gu hun - 吐谷浑), "Аргина мемлекеті", "Күсан мемлекеті", "Ферғана мемлекеті", "Қаңлы мемлекеті" және "Египет мемлекеті" (Да Цинь го -  Da qin guo - 大秦国) тараушаларs (С.Б. 4 - т. 650-652 - б.) жазылған. Осы бумадағы "Солтүстік бұратаналар" (Bei di- 北狄) тараушасында (С.Б. 4 - т. 652-653 - б.) хұндар жөнінде аса қызықты деректер кездеседі.

6. Чэн Юйе (Chеng yue. 444 - 513 ж.). "Сун шу" (Song shu -宋书- Сун патшалығы тарихы). Сун патшалығы Қытайдың оңтүстік өңірінде 405-479 жылдары билік жүргізген патшалық. "Сун шуда" осы патшалықтың 75 жылдық тарихы жазылған. Еңбек 490 жазылып болған. Қолжазба бойынша жалпы 100 бумадан тұрады.

"Сун шудың" 95 - бумасындағы 55 - баянында жужаньдар (Rouran 柔然) хұндар және соғдлар жөнінде (С.Б. 5 - т. 601- б.) құнды деректер жазылған.

7. Шао Зэшань (Xioa Zixian. 487-537 ж.). "Наньчи шу" (Nan qi shu南齐书 - Оңтүстік Чи патшалығы тарихы). Нанчи патшалығы 479-502 жылдары Қытайдың оңтүстік өлкесінде билік жүргізген. "Наньчи шуда» осы патшалығының 23 жылдық тарихы жазылған. Бұл еңбек қолжазба бойынша жалпы 59 бумадан тұрады. 

"Нанчи шудың" 59 - бумасындағы 40 - баянында жужандар және басқа да елдер жөнінде (С.Б. 5 - т. 262-265 - б.) деректер жазылған.

8. Яу Сычянь (Yao Siqian. 557 - 637 ж.). "Лян шу" (Liang shu -梁书- Ляң патшалығы тарихы). Онда қытайдың Ляң патшалығының 56 жылдық (502 - 557 ж.) тарихы және Шэн патшалығының 33 жылдық (557 -589 ж.) тарихы жазылған. "Лян шу" 630 жылдары жазылған. Қолжазба бойынша жалпы 56 бума.

"Лян шудың" 54 - бумасындағы 48 - баянында (С.Б. 6 - т. 203 - 212 - б.) "Бұратаналар тарауында" (Zhu yi-诸夷), "Хайнаньдағылар" (Hai nan - 海南), "Шығыстағы бұратаналар" (Dong yi -东夷) және "Батыс солтүстіктегі бұратаналар" (Xi bti zhu yi - 西北诸夷) атты тараушалар бар.

9. Вэй Шу (Wei Shou. 506 - 572 ж.). "Вэй шу" (Wei shu - 魏书- Вэй патшалығы тарихы). Вэй патшалығы -  қытайдың солтүстік өңірінде 386-534 жылдары билік жүргізген патшалық. "Вэй шуда" осы патшалықтың билік басында болғандағы 148 жылдық тарихы қамтылған. Еңбек 554-555 жылдары жазылған. Қолжазба бойынша жалпы 130 бума.

"Вэй шудың" 102 - бумасындағы 90 - баянында "Батыс өңір тарауы" (Xi yu - 西域) жазылған (С.Б. 6 - т., 580-587- б.). Онда "Үйсін мемлекеті", "Юебань мемлекеті", тараушалары (С.Б. 6-т., 582-583-б.) және "Қаңлы мемлекеті" (С.Б. 6 - т., 586 - б.) баяндалады. 

"Вэй шудың» 103 - бумасындағы 91 - баянында "Жужаньдар" тарауы (С.Б. 6 - т., 588-595-б.) жазылған. Сондай-ақ онда "Хұндар" және "Гаочэлар" (Gao Che - 高车 - Биік арбалылар) аранулы тараушаларыда жазылған (С.Б. 6 - т., 588 - 595 - б.) жазылған.
10. Лин Худэфэнь (Ling Hudefen. 586 - 666 ж.). "Чжоу шу" (Zhou shu - 周书 - Чжоу патшалығы тарихы). Қытайдың солтүстік өңіріндегі Шығыс Вэй патшалығы (534 - 550 ж.) және Батыс Вэй патшылығы (535 - 556 ж.) билік жүргізген тұста, Қытайдың оңтүстігіне Лян патшалығы (550 - 577 ж.) үстемдік еткен болатын. Батыс Вэй патшалығы өзінің патшалық атын Чжоу патшалығы (557 - 581 ж.) деп өзгертті. Сонымен ол "Бей Чжоу" – "Солтүстік Чжоу патшалығы" деп аталды. Соннан соң ол Оңтүстіктегі Шэнь патшалығы мен Лян патшалығының орнын басты (557 - 589 ж.). "Чжоу шуда" 534-581 жылдардағы Батыс Вэй патшалығының, яғни Солтүстік Чжоу патшалығының 48 жылдық тарихы жазылған. Еңбек 636 жазылып біткен. Қолжазба бойынша 50 бумадан тұрады. "Чжоу шудың 50 - бумасындағы 42 - баянында "Жат өңірлер тарауының" (Yi yu - 异域) екінші бөлімінде Түрік, Тугухун, Едықұт, Пышан, Аргина, Күсан, Үдүн (Қотан), Эфталиттер, Соғдия, Бұқара және Парсы мемлекеттері (С.Б. 7 - т., 234-239- б.) баяндалған.
6-дәріс. Қытайдың жылнамалық дертектері
11. Вэй Чжэн (Wei Zhеng.  580 - 643 ж.) "Суй шу" (Sui shu - 隋书  - Суй патшалығы тарихы). Аталмыш еңбек 636 жылы жазылып болған, қолжазба бойынша жалпы 85 бумадан тұрады. Онда Суй патшалығының билік басында болған (581 - 618 ж.) 27 жылдық тарихы жазылған.

"Суй шудың" 83 - томындағы 49 - баянында "Батыс өңір тарауында"(Xi yu 西域): Тугухун, Данчан, Едықұт, Қаңлы, Бұқара, Ташкент, Сүрарнаготра (Surarnagotra), Аргина, Усан, Сулы, Үдүн (хотан), Ферғана, Тоһар, Эфталиец (Ephtalites), Маймарик, Кеш, Кебүд, Кошания, Унак, Мерв, Парсы және Кабүл қатарлы елдер (С.Б. 7- т.,  469-474 - б.) баяндалған.

"Суй шудың» 84-бумасындағы 49-баянында "Солтүстіктегі бұратаналар" (Bеi di - 北狄) тарауында: Түріктер, Батыс түріктер, Телэлер және Кидандар (С.Б. 7 - т., 475 - 485 - б.) - баяндалады.

12. Ли Яньшоу (Li Yanshou. ? – 628 ж.) "Нань ши" (Nan shi- 南史            Оңтүстіктегі патшалықтар тарихы). Қытайдың оңтүстік өңірлерінде 420 -589 жылдар аралағында Сун, Чи, Лян және Шэн деген төрт патшалық қатар билік жүргізген. "Наньшуда" осы патшалықтардың 170 жылдық тарихы жазылған. Еңбек қолжазба бойынша жалпы 80 бумадан тұрады.

"Нань шудың» 79 - бумасындағы 69 - баянында "Бұраналар тарауы" (Yimo -夷貊), "Шығыс бұратаналар" (Dongyi 东夷), "Батыс бұратаналар" (Xirong西戎), "Жабайылар" (Man-蛮), "Батыс өңірдегі мемлекеттер" (Xiyu zhuguo西域诸国) және "жужаньдар" (Rongrong融融) деген тараушалар (С.Б. 8 - т., 511-517- б.) бар.

13. Ли Яньшоу. "Бей ши" (Bei shi -北史- Солтүстік патшалықтар тарихы). Онда 386 - 618 жылдар аралығында Солтүстікте өмір сүрген патшалықтар – Вэй, Бейши, Чжоу және Сүй патшалықтарының 233 жылдық тарихы жазылған. Бұл еңбек 643 жылы жазылып болған, Қолжазба бойынша жалпы 100 бума.

"Бейшидың" 97 бумасындағы 85 баянындағы "Батыс өңір тарауында"(Xi yu 西域) 44 ел баяндалады(С.Б. 9 - т. 825-835 - б.). Солардың ішінде "Үйсін мемлекеті", "Юебан мемлекеті" деген тараушалар (С.Б. 828 - б.) жазылған. Сонымен қатар "Қаңлы мемлекеті" де (С.Б. 9 - т., 832 – б.) баяндалған. 

"Бейшидың" 99 - бумасындағы 99 - баянында "Түрік" (Батыс түріктер) және "Телэ" атты арнайы тараулар (С.Б. 9 - т., 845 - 851- б.) бар.

14. Лю Шуй (Liu Xu. 888 - 947 ж.) "Цзю тан шу (Ju tang shu -  旧唐书  - "Көне таңнама" -Таң патшалығының ескі тарихы). Бұл еңбек 945 жылы жазылып біткен. Қолжазба бойынша жалпы 200 бума. Бұл еңбек алғаш "Таң шу" деп аталған. Кейін және бір "Таң шу" жазылғандықтан екі еңбекті парықтап атау үшін алдында жазылғанын  "Цзю Тан шу" деп, одан кейін жазылғанын "Син Тан шу" деп атаған. Онда Тан патшалығының 289 жылдық (618 - 907 ж.) тұтас тарихы жазылған.

"Цзю Тан шудың" 194 - бумасындағы 144 - баянында "Түріктер тарауы"  (С.Б. 11- т., 1316 - 1326 - б.). Осы тараушада Түркештер жөнінде де (С.Б. 11 - т., 1325 - 1326 - б.) мол деректер қамтылған.

"Цзю Тан шудың" 195 - бумасындағы 145 - баянында "Ұығырлар" (Хэй хэ -Huihe -迴纥) тарауында (С.Б. 11 - т., 1326 - 1332 - б.) құнды деректер жазылған.

"Цзю Тан шудың" 198 - бумасындағы 148 - баянында "Батыс Бұратаналар тарауында"(Xi yu - 西域). Непала, Данчян, Едықұт, Тугухун, Аргина, Кусан, Сулы (Қашқар), Үдүн (Хотан), Үндия, Кәшмир, Қаңлы, Парсы, Фарапк, Араб және елдерді туралы (С.Б. 11- т., 1350 - 1357 - б.) құнды мәліметтер жазылған. Соның ішінде "Қаңлы мемлекеті" де (С.Б. 11 - т., 1355 - б.) баяндалған.

15. Оу Янсию (Ow Yangxiu. 1007-1072 ж.) Сун Чи (Song Qi. 996-1061 ж.) "Син тан шу (Xin Tang shu -新唐书 - "Жаңа таңнама", Таң патшалығының жаңа тарихы). Бұл еңбек 1044 - 1060 жылдары аралығында жазылған. Қолжазба бойынша жалпы 225 бумадан тұрады. Оның 215 - буманың бірінші бөліміндегі 140 - баяныда "Түріктер тарауы" (С.Б. 11 - т., 1538-1544 - б.) бар. Ал 215 - буманың 140 - баянының екінші бөлімінен Түркештер жөнінде (С.Б. 12 - т., 1545-1549-б.) жазылған қызықты деректерді оқуға болады.

"Син Тан шудың" 217 - бумасының бірінші бөліміндегі 142 - баянның бірінші бөлімінде "Ұйғырлар тарауы" (Хуэй гу - Hui gu- 回鹘) екі тараушамен (С.Б. 12 - т., 1560-1570 - б.) жазылған.

"Син Тан шудың" 218 - бумасының 143 - баянында "Сатолар" (Шато - Sha tuo - 沙陀) туралы мол дерек (С.Б: 12 - т., 1571-1574- б.) жазылған. 

"Син Тан шудың" 221 - бумасының бірініш бөліміндегі 146 - баянның екінші бөлімінде "Батыс өңір тарауының" бірінші бөлімі (С.Б. 12 т. 1586 - 1593 - б.) жазылған. Онда Непал, Данчан, Саварнагтра (Suvarnagonra) Едықұт, Тугухун, Аргина, Кусан, Сулы (Қашқар), Үдүн (Хотан), Үндия, Мгадһа және Кәшмир елдері баяндалған.

"Син Тан шудың" 221 - бумасының бірінші бөліміндегі 146 - баянының екінші бөлімінде "Батыс өңір тарауының" екінші тарауның  екінші бөлімі жазылған. Онда Қаңлы, Бұқара, Шығыс Бұқара, Ташкент, Кашания, Кеш, Ферғана, Тохар, Парсы, Фаранк, Араб және басқа мемлекеттер (С.Б. 12 - т., 1593-1599 - б.) баяндалған.

7-дәріс. Қытайдың жылнамалық дертектері
16. Шуе Чжуйчжың (Xue Ju zheng. 912 - 981 ж.) "Цзю у дай ши" (Jiu wu dai shi - 旧五代史 - Бес әулеттің ескі тарихы).  Аталмыш бес әулет - Лиян, Тан, Чи, Хань, Чжоу патшалықтары болып табылады. Қытайдың орталық аймақтарында 907 - 960 жылдар аралығында Соңғы Лиян, Соңғы Тан, Соңғы Чжи, Соңғы Хань, Соңғы Чжоу деген бес патшалық қатар билік жүргізді. Бұлардан тыс және У, НанТан, Уие, Шу, Мін, Нан Хань, Шаншу, Хоушу, Нанпин, Бейхань деген он дербес патшалықтар өмір сүрді. Оларды тарихта "Бес әулет, Он мемлекет" - деп атаған. Солармен қатар қытайдың солтүстік өңірінде кидандар да өз билігін жүргізген болатын.

" Цзю у дай ши" 974 жылы жазылып біткен. Қолжазба бойынша 150 бумадан тұрады. Соның 137 бумасындағы 1-баянында "Шетелдер тарауының" (Wai guо liezhan- 外国列传) бірінші бөлімінде (С.Б. 13 - т., 470 - 472 - б.) кидандар баяндалады.

"Цзю у дай шидың" 138 - бумасындағы 2 - баянында "Шетелдер тарауының" екінші бөлімінде (С.Б. 13 - т., 473 - 474 - б.) Тибет, Үдүн (Хотан) және басқа елдер баяндалады. 

17. Оу Янсию (Ow Yangxiu. 1007 - 1072 ж.). "Син у дай ши" (Xin wu dai shi - 新五代史 - Бес әулеттің жаңа тарихы). Бұл еңбек 1070 - 1072 жылдары аралығында жазылған. Қолжазба бойынша 74 бумадан тұрады. Онда 907 - 960 жылдары билік жүргізген бес әулет - патшалықтарының 53 жылдық тарих жазылған.

"Син у дай шидың" 72-73 бумаларындағы "Төңіректегі бұратаналар жөнінде қосымша деректер" (Si yi fu lu -四夷附录) атты тарауда (С.Б. 13 - т., 230 - 233 - б.) кидандар баяндалған. 

"Син у дай шидың" 74-, бумасындағы "Төңіректегі бұратаналар жөнінде қосымша деректердің" үшінші бөлімінде (С.Б. 13 - т., 236 - 239- б.) түрік, тибет, ұйғыр және басқа да елдер жөнінде мәліметтер жазылған. 

18. Тото (Toto. 1214 - 1355 ж.) "Сун ши" (Song shi - 宋史-  Сун патшалығы тарихы). Бұл еңбек 1345 жылы жазылып біткен. Қолжазба бойынша 496 бумдан тұрады. Онда 960 - 1279 жылдары билік жүргізген Қытайдың екі Сун патшалығының (Солтүстік Сун патшалығы және Оңтүстік Сун патшалығы) 319 жылдық тарихы жазылған.

"Сун шидың" 490 - бумасындағы "Шетелдер" деген тарауының 6 -бөлімінде (С.Б. 16 - т., 3585 - 3591 - б.) Үндістан, Үдүн (Хотан), Едықұт, Ұйғыр, Араб және басқа да елдер баяндалған.

19. Тото. "Ляу ши" ("Liao shi - 辽史- Ляу патшалығының тарихы). Бұл еңбек 1244 жылы жазылып біткен. Онда кидандар құрған Ляу патшалығы (Батыс Ляу патшалығы) билік жүргізген 907 жылдан 1125 жылдарға дейінгі 118 жылдық тарих баяндалған. Соның ішінде Қазақстанға тікелей қатысты Қара кидан патшалығы тарихы жөнінде деректер С.Б. 17 - т., 399 – бетінен басталады.

20. Сун Лянь (Song Lian. 1310 - 1381 ж.) "Юань ши" (Yan shi - 元史    - Юань патшалығының тарихы). Аталмыш еңбек 1370 жылы жазылып біткен. Қолжазба бойынша жалпы 210 бумадан тұрады. Онда Юань – Моңғол патшалығының арғы атасы Шыңғыс ханнан (1206 ж.) бастап, ең соңғы патшасы Тоқан-Темірдің соңғы жылына дейінгі (1368 ж.) 162 жылдық тарих (С.Б. 18 томда.) баяндалған. Оның ішінде Орталық Азия және Қазақстан тарихына, қазақ ру-тайпаларына қатысты мол құнды деректер бар.

8-9-дәріс. Қытайдың жылнамалық дертектері
21. Чжан Тинюй (Zhang Tingyu. 1672 - 1755 ж.) "Мин ши" (Ming shi - 明史- Миң патшалығының тарихы). Бұл еңбек 1735 жылы жазылып біткен. Қолжазба бойынша жалпы 332 бумадан тұрады. Онда Мин патшалығының 1368 жылдан 1644 жылға дейінгі 267 жылдық тарихы жазылған. Соның 329 - бумасындағы "Батыс өңір тарауының"(Xi yu -西域一) бірінші бөлімінде Құмыл (Хами), Лиючэн, Хочжоу және Тұрпан аймақтары (С.Б. 20 - т., 2178 - 2185 - б.) баяндалған.
"Мин шидің" 330 - бумасындағы "Батыс өңір тарауы" екінші бөлімінде (С.Б. 20 т. 2185-2193 - б.) қазіргі Ганьсу өлкесінің батысындағы аймақтардың жалпы жағдайы таныстырылған. 

"Мин шидің", 331 - бумадағы "Батыс өңір тарауының" үшінші бөлімінде қытайдың оңтүстігіндегі Юйньнань, Сычуань сияқты өлкелерде өмір сүрген аз санды халықтарды (С.Б. 20 - т., 2193 - 2199 - б. ) баяндалады.  

"Мин шидің" 332 - бумасындағы "Батыс өңір тарауының" төртінші бөлімінде (С.Б. 20 - т., 2200 - 2207 - б.) Самархан, Сайрам қатарлы 33 аймақтың жағдайы таныстырылған.

22. Чжау Эргунның (1844 - 1927 ж.) басшылығымен Чиң (Цин) патшалығы тарихы кітапханасының мамандары құрастырған "Чиң патшалығы тарихының қолжазбасы" ( Qing shi gao - 清史稿 ). 1914-1927 жылдары аралығында жасалған. Қолжазба 536 бумадан тұрады. Бұл еңбек Қытайдың "ресми тарихына", яғни жылнамалары болып есептелмейді. Бірақ, ол жылнамалық үлгімен жазылған аса қомақты еңбек. Онда Чиң патшалығының 1912 жылға дейінгі 268 жылдық тарихи деректері кең көлемде қамтылған.

Чин патшалығы тарихының қолжазбасың 518 бумасындағы "Тәуледі ұлыстар" тарауның бірінші бөлімінде (С.Б. 4 - т., 3662 - 3666 б.), Көршың қатарлы моңғолдың 6 ұлысы баяндалады. 

"Чиң патшалығы тарихының қолжазбасы" 519 - бумасы "Тәуледі ұлыстар тарауының" екінші бөлімінде (С.Б. 4 - т., 3667-3673 - б.) Оухан, Найман және моңғолдың 13 ұлысы қарастырылған. 

 "Чиң патшалығы тарихының қолжазбасы" 520 бумасындағы "Тәуелді ұлыстар тарауының" үшінші бөлімінде (С.Б. 4 - т., 3673-3681 - б.) моңғолдың оңқанат Халқа руларынан 7 ұлыс ел пайымдалады.

"Чиң патшалығы тарихының қолжазбасың" 521- бумасындағы "Тәуелді ұлыстар тарауының" төртінші бөлімінде (С.Б. 4 - т., 3673 - 3681- б.) моңғолдың төрт Халқа рулары жазылған. 

"Чиң патшалығы тарихығының қолжазбасы" 522 - бумасындағы "Тәуелді улыстар тарауының" бесінші бөлімінде (С.Б. 4 т. 3693-3700 бб.) Чиңхай ойраттары баяндалған.

"Чиң патшалығы тарихының қолжазбасы" 523 бумасындағы "Тәуелді ұлыстар тарауының" алтыншы бөлімінде (С.Б. 4 - т., 3701 - 3710 - б.), ескі торғауыттар, жаңа торғауыттар және Хошот рулары жазылған.  

"Чиң патшалығы тарихының қолжазбасы" 524 - бумасындағы "Тәуелді ұлыстар тарауының" жетінші бөлімінде (С.Б. 4 - т., 3711-3715 - б.) Таңнур-Уранхай, Алтай-Уранхай, Алтай жор-Уранхай (Алтай көлі-Уранхайлары) рулары баяндалған.

"Чиң патшалығы тарихының қолжазбасы" 525 бумасындағы "Тәуелді ұлыстар тарауының" сегізінші бөлімінде (С.Б. 4 - т., 3715-3726 - б.) Тибеттер жөніндегі деректер берілген.

"Чиң патшалығы тарихының қолжазбасы" 526 - бумасындағы "Тәуелді елдер тарауының" бірінші бөлімінде (С.Б. 4 - т., 3727-3739 - б.) Кория, Лю чию елдері баяндалған. "Чиң патшалығы тарихының қолжазбасы" 527 бумасында "Тәуелді елдер тарауының" екінші бөлімінде  (С.Б. 4 -  т., 3740 - 3748 - б.) Вьетнам туралы жазылған. 

"Чиң патшалығы тарихының қолжазбасы" 528 - бумасындағы "Тәуелді елдер тарауының"  үшінші бөлімінде (С.Б. 4 -т., 3748 - 3759 - б.) Бирма, Тайланд, Лаос, Нан жаң, Сулу Нан ян дау го – Оңтүстік мұхит аралындағы мемлекеттер баяндалған. "Чиң патшалығы тарихының қолжазбасы" 529 - бумасындағы "Тәуелді елдер тарауының" төртінші бөлімінде (С.Б. 4 - т.,  3759 - 3765 - б.) Қоқан, Бұраит (Қырғыз), Қазақ, Әнжан, Марғылаң, Наманган, Ташкент, Бадақшан, Болар (қазіргі Пакістанның Даркот өңірінде өмір сүрген ұлыс- Н.М.), Ауған және Канжүйт қатарлы елдер баяндалған. 

11-дәріс. ХХ ғасырдың ортасындағы Қытай жазбалары.
ХХ ғасырдың ортасындағы қытай деректер телегей теңіз деуге болады. Солардың ішінде қытайдың сыртқы саясаты мен дипломатиялық қатынастарына қатысты деректерді айтар болсақ:

Қытайдың дипломатиялық институты құрастырған «中国外交史料选集»，көп томдық деректер жинағы. Онда ХХ ғасырдың басындағы қытайдың сыртқы байланыстарына қатыстықұжаттары жинақталған. Мысалы Моңғолияға қатысыт мәселелер. Шыңжаңғада байланысты деректер қамтылды.

Бейжиң үкіметі сыртқы істер департаменті құрастырған «西藏问题» деп аталатын деректік материалдарда, ХХ ғасыр басындағы Тибет пен Үндістар арасындағы немесе қытай мен англия арасында дерекер жинақталған... 

Ван Теянь деген адам құрастырған «中外旧约章汇编» еп аталатын көп томдық құжаттар жинағы, ХІХ ғасырдан бергі қытай мен Шетелдер арасында жасалған келісімдер мен қол қойылған шарттар жинағы. Осы еңбекте Қазақстан жерінен қытай мен Ресейдің мемлекеттік шекара белгілеу туралы қол қойған құжаттары енгізілген...

Ван Үйіншың құрастырған «六十年来中国与日本» деп аталатын көп томдық жинақта, ХІХ ғасырдың соңы мен ХХ ғасырдың басындағы қытай мен жапондықтара арасындағы әртүрлі қарым-қатынастар туралы материалдар жинақталған...

Қытай ғылым академиясы таяу заман институты аударып дайындаған «顾维钧回忆录» деген көп томдық деректің жинақтың материалдық құндылығы жоғары. Өйткені Пг вейжүн деген адам әрі тарихшы ғалым, әрі үлкен дипломат болған адам.... 
12-дәріс. ҚХР мұрағаты және мұрағат басқару жүйесі

1.Қытай мемлекеттік біріші арихв – мұрағаты...

2. Нан кин мемлекеттік мұрағаты...

3. Қала мен провинциялардағы мұрағаттар...
